JUDAS 1 i JUDAS 4

LI'l JA'SVUN JUDAS TI
YAJ'APOXTOL JESUSE

1Vo'on Judason, ta jch'un c'usi chiyalbe ti Jesu-
cristoe. Vo'on yits'inon li Jacoboe. Chajc'oponic
tal ta vun, vo'oxuc ti ach'unic ti c'alal layiq'uic
ti Jtotic Riox ta vinajele, ti sc'anojoxuque, ti ja'
xchabiojoxuc ti Jesucristoe. 2 Ac'u xc'uxubinoxuc
ti Rioxe. Junuc me avo'onic, mu me c'usi xal
avo'onic. Na'ic me ti sc'anojoxuc tajmeque.

Ja'li'yaloj tic'u x'elan tspasic ti much'utic chalic

yilelli sc'op Rioxe
(2 Pedro 2.1-17)

3 Vo'oxuc ti jc'anojoxuque, tey onox ta jnopi-
lan ti chajts'ibabeic tal ti c'u x'elan li cuxlejal ta
sbatel osile ti chiyac'botic ti Rioxe, pero ica'i ti oy
much'utic mucul chaxchanubtasic yilel ta sc'op
Rioxe. Ja' maés tsots sc'oplal ica'i ti chajts'ibabeic
tal ta ora ti mu me xach'unic li c'usi chalique. Ja'
me ch'unic o ti c'usi jch'unojtic onoxe yu'un yech.
Li vo'otique xch'amalotic xa ti Rioxe, ca'yojbetic
xXa li sc'ope, yech'o un mu me xch'ay cu'untic
smelol. 4 Oy much'utic tey achi'uquic ti ja' yech
tspasique. Ixch'un xa yu'unic jayvo' li jchi'iltactic
ta xch'unel 1li sc'op Rioxe. Chalbeic ti mu c'u
tspas mi ta to jpastic li c'usitic chopole. Yu'un la
chac' pertonal yalojic ti Rioxe. Ja' tspoj o shaic
li sc'op Rioxe. Mu xich'ic ta muc' ti Rioxe ti ja'
quich'ojtic ta muq'ue, ti stuc no'ox tspas mantale.
Mu xich'ic ta muc' noxtoc ti Cajvaltic Jesucristoe.

Ti much'utic yech chalique, ti Rioxe vo'ne onox
yaloj ti chba yich'ic castico ta sbatel osile.

5> Li vo'oxuque, ac'u mi ava'yojic onox ti c'usi
icha'leatic yu'un Riox tijlom jchi'iltactic ta israelal
tl ta mas vo'nee, pero ta jyules ta ajolic. Ac'u
mi tsobol to'ox iloq'uesatic tal ta mozoil ta Egipto
yu'un ti Cajvaltique, ta scoj ti muc xch'unic c'usi
iyal ti c'alal loq'uemic xa'ox tale, imilatic ti jlome.
6Ja'no'ox yech ti jlom anjeletic istoy sbaic ta stojol
ti Rioxe, ti iscomtsan yabtelic ti ac'bilic yu'un ti
Rioxe, ijipatic ochel ta ic' osil. Ti c'alal sta yora

chalbe bu chbatic ta sbatel osil scotol crixcha-
noetic ti Rioxe, ja' no'ox yech ch-albatic uc ti chba

yich'ic castico ta sbatel osile. 7Ja' no'ox yech ti
jsodomaetique xchi'uc ti jgomorraetic ti ta mas
vo'nee, xchi'uc ti c'ox jteclumetic ti tey nopolique,
i'ac'batic castico yu'un ti Rioxe. Yu'un ja' ispasic
ti c'usi q'uexlal sba ta pasele, ixchi'in sbaic ta
vinical, yech'o ti iyac' tal c'oc' ta vinajel ti Rioxe,
ic'ac'scotolic. Ja'no'ox yechtax'ochic onoxtac'oc'
ta shatel osil ti much'utic chalic yilel li sc'op Rioxe.

8 Ja' yechic chac c'u cha'al ti much'utic chopol
c'usi ispasic ti ta mas vo'nee. Yu'un chalic ti ch-
albat ta svayichic ti xu' la jchi'in jbatic ta vini-
cale, ti xu'la jsa' cantstique, ti xu'la sa' yajmulic
li antsetique, ti xu' la mu jch'untic mantale, ti
xu' la chopol c'usi chcalbetic ti anjeletique. ° Ti
Miguele ja' totil anjel tey ta vinajel, pero mu c'usi
chopol iyalbe ti pucuje ti c'alal iyalulanbe sbhaic
sc'oplal spat xocon ti anima Moisese. Ti pucuje “ja'
cu'un”, xi. Ti Miguele “ja' sna'oj stuc ti Rioxe”,
xi. 10Yan ti much'utic chalic yilel li sc'op Rioxe
chopol c'usi chalbeic ti c'usi mu xilique. Ja' no'ox

tspasic li c'usitic lec cha'iique, co'ol xchi'uc c'usuc
no'ox chanul ta balamil ti mu c'usi sna' snopele.
Ti x'elan tspasic ti much'utic chalic yilel li sc'op
Rioxe, scasticoic no'ox tsa'ic.

11 Ta onox xich'ic castico yu'un ja' yech tspasic
chac c'u cha'al ispas ti Cain ti ta mds vo'nee ti ja'
no'ox ixch'un ti c'usiiyal yo'one. Ja' no'ox tsc'anic
ti oyuc staq'uinique, co'ol xchi'uc ti Balaam ti ta
masvo'nee ti ipich' yo'ontaq'uine. Ja'yech tspasic
noxtoc chac c'u cha'al ti Coré ti ta mas VO nee ti
istoy sba ta stojol ti Moisese, ti t'u]bll yu'un Riox
tspasatic o ta mantale. 12]a' no'ox yech ti c'alal
chatsob ave'elique, ti c'alal comon chave'ique,
vo'oxuc ti ac'anoj abaique, tey capal chve'ic uc.
Ja' no'ox chtal snojes xch'utic, mu x'ich'vanic ta
muc'. Chayaq'uic no'ox ta q'uexlal. Co'ol xchi'uc
toc ti buyuc no'ox chbeq'ue ech'el ta iq'ue. Mu
c'u bal o ti jpatoj xa co'ontic ti chtal vo'e. Co'ol
xchi'uc te'etic ti mu satin ti c'alal sta yora tsatine,
pitsbil xa loq'uel yu'un mu c'u stu. Ja' no'ox yech
ti much'utic chalic yilel li sc'op Rioxe, mu c'u stu
ti c'usi chalique. 13 Co'ol xchi'uc mar ti chac' svoc
ti c'alal tsots chyuq'uilanat ta iq'ue. Yu'un sujoj
sbaic ta yalel ta spasel li c'usitic chal yo'onique,
mu xq'uexavic. Co'ol xchi'uc tso'c'anal ti ora ta
sacch'aye, yu'un albil onox ti chbatic ta ic' osil ta
sbatel osile.

14 Ti Enoque svucq'uexel crixchano ti ilic tal
ta Adane. Ti Enoque iyalbe onox sc'oplal ti
much'utic chalic yilel li sc'op Rioxe. “Ti Cajval-
tique chtal xchi'uc ep ta mil anjeletic. 15]a' chtal
yalbe bu chbatic ta shatel osil scotol li crixchanoe-
tique. Chac'be castico ti much'utic mu xich'ic ta

muc' ti Rioxe, ti naca chopol li c'usitic tspasique,
ti chopol c'usi chalbeic ti Rioxe”, xi onox. 16 Ti
much'utic chalic yilel li sc'op Rioxe chopol chilic ti
Rioxe, chopol chilic noxtoc li jchanubtasvanejetic
ta sc'op Rioxe. Ja' no'ox ta yo'onic spasel li c'usitic
chal yo'onique. Lec chc'opojic yilel yo' ti sta o
staq'uinique.

Ja'li' yaloj ti mu me xch'unic lo'loel ti much'utic
xch'unojic li sc'op Rioxe

17Vo'oxuc ti jc'anojoxuque, yuleso me ta ajolic
ti c'usi layalbeic li yaj'apoxtoltac ti Cajvaltic Jesu-
cristoe. 18Ja' onox yech layalbeic: “Ti c'alal po'ot
xa'ox xlaj li balamile, ti much'utic mu xch'unic li
sc'op Rioxe ti ja' no'ox ta yo'onic spasel li c'usitic
chal yo'onique, ta xlic slabanoxuc”, xiic onox.
19Ja'li much'utic ta stsob svinique yu'un ja' no'ox
tspasic li c'usitic chal yo'onique. Yu'un muc bu
chi'inbilic yu'un ti Ch'ul Espiritue.

20Vo'oxuc tijc'anojoxuque, co'olco'ol xatsatsub-
tasbe aba avo'onic yu'un co'ol ach'unojic li sc'op
Rioxe ti ja' ilecub o co'ontique. C'oponic Riox,
ja' ac'u sp'ijubtasoxuc ta sc'oponel Riox ti Ch'ul
Espiritue. 21Ja' me xapasic c'usitic lec chil ti Rioxe
yo' xana'ic o ti sc'anojoxuque. Malaic c'usi ora
chtal ti Cajvaltic Jesucristoe yu'un chba jchi'intic
ta sbatel osil, chixc'uxubinotic.

22 Ti much'utic xchibet yo'on chavilique, ti mu
sna'ic c'usi jtosucal ta xch'unique, mi ja' li sc'op
Rioxe, o mi ja' c'usi chal ti much'utic chalic yilel
li sc'op Rioxe, yulesbeic ta sjolic ti ja' no'ox lec
li sc'op Rioxe. 23 Ti much'utic ixch'unic xae,
coltaicta ora, co'ol xchi'uc chaquilicloq'uel ta c'oc'

ya'el. Ti much'utic tsa' xa smulique, c'uxubinic,
c'oponic, pero q'uelo me abaic, mu me xaslo'loic
uc.

Ja'li'yaloj ti ta xchabivan ti Rioxe

24-25 Jun no'ox ti Rioxe, stuc no'ox p'ij, ja' ti ay
stoj jmultique. Tsots syu'el. Xu' chaxchabiic yo'
mu xach'unic o lo'loele, yo' ch'abal o amulic ti
c'alal xac'otic ta vinajele, yo' jun o avo'onique.
Yech'o ti ja' chquich'tic ta muc' ta sbatel osile. Ja'
tspas mantal ta sbatel osil. Ja' scuentainoj scotol
ta spasel balamil c'al tana, xchi'uc sbatel osil.

